
Врз основа на член 40 став (3) од Законот за образование на возрасните („Службен весник на Република Северна Македонија“ бр. 3/25), министерот  за образование и наука, донесе

Правилник
за начинот на спроведување на обука за советници за валидација и 
обука за проценувачи на валидација и програмите за обуки
Член 1

Со овој правилник го уредува начинот на спроведување на обука за советници за валидација и обука за проценувачи на валидација и програмите за обуки.

Член 2

Спроведување на обуките од член 1 од овој правилник, се реализира од Центарот за образование на возрасните (во понатамошниот текст: Центарот).

Член 3

Програмата за обука за советници за валидација на неформалното образование и искуственото (информалното) учење се состои од три модули:

· Ориентација кон валидацијата на неформалното образование и искуственото (информалното) учење;
· Улогата на советникот за кариерно насочување во процесот на валидација;
· Општи и комуникациски компетенции на советникот за валидација.

Програмата за обуката за советници се реализира во времетраење од 30 часа (пет работни дена по шест часа), преку комбинирана настава (со физичко присуство и преку онлајн) и вежби со студии на случај.

Член 4
Програмата за обука за проценувачи за валидација на неформалното образование и искуственото (информалното) учење се состои од три модули:

· Ориентација кон валидацијата на неформалното образование и искуственото (информалното) учење;
· Улогата на проценувачот во процесот на валидација;
· Општи и стручни компетенции на проценувачот.

Програмата за обуката за проценувачи се реализира во времетраење од 30 часа (пет работни дена по шест часа), преку комбинирана настава (со физичко присуство и преку онлајн) и практична работа во симулирани услови.

Член 5
Програмите за обуки од членовите 3 и 4 од овој правилник, ги подготвува и ажурира Центарот. 

Член 6
Овој правилник влегува во сила наредниот ден од денот на неговото донесување.

Бр. 13-12313/3                                                                     Министер за образование и наука,

22.09.2025 година
                                                               проф. д-р Весна Јаневска, с.р. 

